
MUSTAQILLIK DAVRI O°ZBEK EPOSSHUNOSLIGINING TARAQQIYOT
XUSUSIYATLARI

OCOBEHHOCTU PA3SBUTUA Y3BEKCKOIO 3rnOCOBEAOEHUA NEPUOA
HE3ABUCUMOCTU

THE DEVELOPMENT CHARACTERISTICS OF UZBEK EPIC STUDIES DURING THE
ERA OF INDEPENDENCE

Xakimova Maxsudaxon G‘ofurjon qizi
Farg‘ona davlat universiteti 3-bosqich tayanch doktoranti
ORCID ID: 0009-0002-2810-8518

Annotatsiya

Mazkur maqola jahon folklorshunosligidagi og‘zaki epik turga mansub dostonlarning an’ana va yangilanishlari,
shuningdek, XX asr oxiri — XX| asr boshlarida O‘zbekiston mustaqilligi sharoitida milliy eposshunoslikning nazariy-
metodologik rivojlanish tamoyillarini ilmiy o‘rganishga bag‘ishlangan. Asosiy maqsad —milliy istiglol davrida sovet
mafkurasidan xoli bo‘lgan yangi ilmiy-falsafiy yondashuvlar, tadqiqot usullari (strukturalizm, tipologiya, mifopoetika)
hamda davlat siyosati darajasidagi e'tiborning ilmiy va ijtimoiy natijalarini tahlil qilishdan iborat.

AHHOMauus

Hacmosiwass cmambs nocesiweHa Hay4HOMYy U3ydyeHuro mpaduyull u uHHoeatsil 8 dacmaHax, npuHadnexawux
K YCMHOMY 3rU4E€CKOMY XXaHpy 8 Mupo8olU hOSIbKIIOPUCMUKE, a MmakxXe meopemuKo-Memodorio2udecKux npuHyUnos
passumusi HatsioHanbHOU 3r1ocosedeHUs1 8 yCro8usix He3asucumocmu Y3bekucmaHa e koHue XX — Hadane XX eekos.
OcHosHasi uyesib — aHanu3 Hay4YHbIX U coyuarsibHbIX pe3yibmamos HO8bIX HayYHO-gbunocogckux nodxodos u mMemodos
uccnedosgaHusi (cmpykmypanuaMm, murosoausi, Mughornosmuka), ceobodHbIx om coeemckoli udeosoauu 8 nepuod
HatsioHanbHOU He3agUCUMOCMU, @ MakKXe 8HUMaHUSs K HUM Ha yposHe 20CydapcmeeHHOU nofiumuku.

Abstract

This article is devoted to the scientific study of the traditions and innovations of dastans (epics) belonging to the
oral epic genre in world folklore studies, as well as the theoretical and methodological principles of development of
national epic studies in the conditions of Uzbekistan’s independence at the turn of the XX-XXI centuries. The main goal
is to analyze the scientific and social results of new scientific and philosophical approaches and research methods
(structuralism, typology, mythopoetics) — free from Soviet ideology during the period of national independence — as well
as the attention given to them at the level of state policy.

Kalit so‘zlar: Eposshunoslik, vulgar sotsiologizm, ‘Alpomish” dostoni, baxshichilik san’ati, metodologik
yangilanish, tipologik tahlil.

Knrouesble cnoea: OrocosedeHue, 8ynbeapHbIli coyuosnoausm, OacmaH «Annambiw», 6axwuyusnuk,
memodosnoauyeckoe 0bHo8eHUe, MUrono2uyeckuli aHanus.

Key words:Epic studies (eposshunoslik), vulgar sociologism, “Alpomish” dastan (epic), bakhshichilik art,
methodological renewal (or innovation), typological analysis.

KIRISH

Jahon folklorshunosligida og‘zaki epik turga mansub dostonlarga xos an’ana va
yangilanishlar, mazkur janrning tadrijiy takomili hamda taraqgiyotini aniglash, zamon o‘zgarishlari
bilan bog'liq ravishda sodir bo‘lgan yangi shakliy va mazmuniy xususiyatlarni ilmiy o‘rganish
bugungi kunning dolzarb masalalaridan hisoblanadi. O‘zbek xalgq dostonlari XX asrning 30-yillariga
gadar muttasil o‘zgarib kelgan yirik liro-epik janr sifatida o‘zining hayotiy gamrovi va badiiy-estetik
imkoniyatlarini namoyon qilib bo‘ldi. Shunga garamay, o‘tgan asrning ikkinchi yarmidan boshlab
postfolklor jarayonini boshidan kechirayotgan o‘zbek xalq eposining verba (bo‘g‘iz tovushi), soz va
musiqa ishtirokidagi jonli ijro holatidan kitob sahifalarida qotgan adabiy merosga aylanishi jarayoni
juda qiziqarli ilmiy mavzuga aylandi. Binobarin, yangi shaklda saqglana boshlagan folklor diskursida
adresat va adresant munosabatlarining tabiati, uning XXI asr kishilarining poetik tafakkur tarziga
badiiy-estetik jihatdan ta’sir ko‘rsatish darajasini kreativ metodlar ko‘magida o‘rganish masalasi
ham tobora dolzarb tus olmogda. Qolaversa, an’anaviy og‘zaki epos bilan zamonaviy yozma

nasrchilikka xos tasvir prinsiplarining giyosiy tipologik tahlili ham o‘z tadgiqotchisini kutmoqgda.
Mamlakatimizda ijtimoiy hayotning barcha jabhalarida keng islohotlar
olib borilayotgan hozirgi kunda Prezidentimiz Sh.M. Mirziyoyev tomonidan “...limiy va ijodiy
izlanishlarni har tomonlama qo‘llab-quvvatlash, ular uchun zarur shart-sharoitlar yaratish vazifa”[1]

qilib belgilangani, o‘zbek folklorshunosligining boshqa nazariy muammolari qatorida milliy
eposshunoslikda ham chuqur izlanishlar olib borish zarurligini ko‘rsatadi. O‘zbek xalq og‘zaki ijodi,
xususan, epik janrlar xalgning ko‘p asrlik tarixiy xotirasini, mentalitetini, estetik tafakkurini aks
ettiruvchi noyob hodisadir. Eposning janr sifatidagi shakllanish bosgichlari, asrlar mobaynida
badiiy-estetik jihatdan taraqqiy etishi, unda verbal asos, musiqa va sozandalik aktlarining omixta
takomili, aynigsa baxshichilik an’analarining ular bilan uzviy ravishda rivojlanishi hamda versiya va
variantlarini giyosiy va tipologik aspektda tadqiq qilish borasida erishilgan ilmiy yutuglarni nazariy
jihatdan umumlashtirish bugungi folklorshunoslik oldida turgan muhim vazifalardan biridir. Zotan,
O‘zbekiston mustaqillikni qo‘lga kiritgach, xalq og‘zaki ijodiga, xususan, epos janriga munosabat
tubdan o‘zgardi. ligari sovet mafkurasi asosida muayyan g‘oyaviy cheklov bilan yondashilgan epos
namunalari endilikda milliy gqadriyatlar va ma’naviy merosning yorqin badiiy ifodachisi sifatida gayta
talgin qilina boshlandi. Bu o‘zgarishlar so‘nggi vyillarda davlat siyosati darajasiga ko'tarilib,
jumladan, Prezident Sh.M. Mirziyoyevning baxshichilik san’atini saglab golish zaruriyati haqidagi
ta’kidlari[2] mazkur sohadagi ishlarga yana-da katta e’tibor berishni talab etadi.

ADABIYOTLAR TAHLILI VA METODOLOGIYA

Mazkur tadgiqot o‘zbek eposshunosligining mustaqillik davri taraqqiyotini o‘rganishga
garatilgan bo‘lib, u fundamental ilmiy-nazariy tahlilga asoslanadi. Tadgigotda quyidagi metodologik
yondashuvlar go‘llanilgan: Qiyosiy-tipologik tahlil: O‘zbek dostonlarining (“Alpomish”, “Go‘ro‘gli”)
sovet davri va mustaqillik davri talginlari o‘rtasidagi mafkuraviy va uslubiy farglarni, shuningdek,
turkiy xalglar epik ijodi bilan tipologik o‘xshashliklarni aniglash orgali yangi ilmiy tamoyillar
asoslandi. 1.Nazariy-falsafiy tahlil: Genrix Shurtsning inson ongi va madaniyat o‘zgarishiga doir
falsafiy garashlari asosida milliy eposning yangi jamiyatga moslashuvi va transformatsiyasini
nazariy jihatdan asoslash.[3] 2.Tarixiy-genetik metod: Epik janrning shakllanish bosgichlari,
versiya va variantlarning evolyutsiyasi, shuningdek, baxshichilik maktablarining vorisiylik
an’analarini chuqur o‘rganish. 3.Strukturalizm va Mifopoetika elementlari: Dostonlar matnlaridagi
kompozitsion o‘zgarishlar, syujet va obrazlar genezisi, mifologik motivlarning qayta talginini tahlil
qilish orqali adabiy-badiiy hodisani fagat sinfiy kurash nuqgtai nazaridan yondashishga garshi erkin
va xolis ilmiy tafakkur usuli tatbiq etildi. Tadgiqotning empirik bazasini T.Mirzayev, M.Jo‘rayev,
Sh.Turdimov, J.Eshonqulov, M.Murodov, R.Saparboyev, A.Ergashev, |l.Yormatov, S.Mirzayeva
kabi o‘zbek eposshunoslarining mustaqillik yillarida nashr etilgan fundamental asarlari, yirik ilmiy
loyihalar (masalan, 100 jildlik), davlat hujjatlari (Prezident farmonlari, Vazirlar Mahkamasi qarorlari)
hamda xalqaro ilmiy anjumanlar materiallari tashkil etadi.

NATIJA VA MUHOKAMA

O‘zbek eposshunosligida milliy istiglol davri davlat siyosati darajasidagi e’tibor tufayli
quyidagi fundamental natijalarga erishildi:

1. Mustaqillikdan so‘ng, mafkuraviy cheklovlardan xalos bo'lish va ilmiy tafakkur erkinligi
vujudga keldi. Aynan Sho‘ro davriga xos “vulgar sotsiologizm” (ya’ni, adabiy-badiiy hodisani faqat
sinfiy kurash nugtai nazaridan soxtalashtirib tushuntirish) usuli ustuvorlik gilishiga barham berildi.
Erkin va xolis ilmiy tafakkur yuzaga keldi. Epos gahramonlari endi ekspluatator sinflarga qarshi
kurashchilar sifatida emas, balki yurt ozodligi va birligi uchun kurashchilar sifatida talgin gilina
boshlandi.2.Eposning asl mohiyatini tiklandi. Dostonlarning asl mohiyati va mazmuni — milliy ruh,
davlatchilik g'oyalari, islomiy-axloqiy tushunchalar va mifologik qatlamlar e’tibordan chetda
goldiriimasdan, to‘lagonli tahlil gilina boshlandi. Oldinlari mafkuraga zid deb topilgan, masalan,
islom dini bilan bog‘liq motivlar, turkiy xalglarning birligini aks ettiruvchi g‘oyalar endilikda ilmiy-
adabiy diskursda keng o‘rganilmoqda. 3.“Alpomish” dostonining akademik tiklanishi: 1999-yilning
noyabr oyida “Alpomish” dostonining 1000 vyillik yubileyi xalgaro miqyosda nishonlanishi milliy
eposshunoslikdagi ilk yirik gadam bo‘ldi. Akademik T.Mirzayev tomonidan dostonning ilk
mukammal akademik nashri amalga oshirildi. 2015-2016-yillarda dostonning yetti nafar baxshi
ijrosidagi variantlari “O‘zbek xalq ijodi yodgorliklari” seriyasi doirasida nashr etildi. Shuningdek,
Janubiy O‘zbekiston hududida “Alpomish” eposining bir necha mustaqil dostonlardan “Ana shu
turkumni tashkil etgan “Beva Barchin” (aytuvchi:Qahhor baxshi Qodir o'g'li), “Yodgor” (ikKi
variantda, aytuvchilar: Qori baxshi Umir o'g‘li, Qahhor baxshi), “Yo'lchibek (yohud Xudoyor)
(Alpomishning ikkinchi o‘g’li hagida, aytuvchi:Chori baxshi Umir o‘g'li), “Shomurod” (Yodgorning
gaynotasi, aytuvchi:Chori baxshi Umir o‘g‘li) kabi dostonlar birinchi bor aniglanib, galamga olinib,
fanga olib Kkirildi”.[4] Marhum professorlar Malik Murodov va Abduolim Ergashevlar ilmiy
muomalaga kiritgan yuqoridagi yangi nomdagi dostonlarning g‘oyaviy-badiiy saviyasini,

shubhasizki, Fozil Yo'ldosh o'g'li kuylagan mumtoz matnga aslo tenglab bo‘lmaydi.[5]
4 Baxshichilik san’atiga davlat darajasida e’tibor garatildi. O'zbekiston Respublikasi Prezidentining
2000-yil 14-martdagi Farmoniga binoan “O‘zbekiston Respublikasi Xalq baxshisi” faxriy unvoni
ta’sis etildi.[6] 2019-yildan boshlab Xalgaro baxshichilik festivallari (Termiz, Qoraqgalpog‘iston,
Sirdaryo, Xiva) muntazam ravishda o‘tkazilishi an’anaga aylandi. Ushbu festivallar turkiy xalglar
epos ijrochilarini jamlab, dunyo miqyosidagi baxshichilik maktablarini bir-biri bilan yaqginlashtirishga
xizmat gilmoqda. 5.Xalgaro ilmiy hamkorlikning rivojlanishi yangi bosqichga ko‘tarildi. O‘zbek
folklorshunoslari (T.Mirzayev, M.Jo‘rayev, Sh.Turdimov, J.Eshonqulov) xalgaro ilmiy anjuman va
loyihalarda (masalan, Angarada uyushtiriigan “Turkiy xalglar dostonlari” ko'p jildligi, Germaniyada
chop etilgan o‘zbek folklorshunosligi katalogi) faol ishtirok etib, milliy fanni jahon ilmiy maydoniga
integratsiya qildi. O‘zbek eposshunosligining mustaqillik davridagi rivojlanish natijalari, asosan, ilm-
fanga bo‘lgan davlat siyosati darajasidagi e’tibor bilan bevosita bog'liq. Bu jarayon sobiq sho‘rolar
davriga xos umumiy “ustanovkalarni” takrorlamaslikda o'zini yaqqol ko‘rsatadi. Birinchidan,
mustaqillik tufayli erishilgan eng katta yutuq — bu metodologik erkinlikdir. Dostonlarning poetik
tizimi, syujet va obrazlar genezisi, janr xususiyatlari, epik tafakkur tipologiyasi masalalari
strukturalizm, mifopoetika, qiyosiy folklorshunoslik kabi zamonaviy usullar yordamida chuqur
o‘rganila boshlandi. Ikkinchidan, “Alpomish” dostonining 1000 yilligini nishonlash kabi davlat
migyosidagi harakatlar, eposni fagat adabiy yodgorlik emas, balki jonli madaniy amaliyot va millat
g‘ururini mujassamlashtiruvchi omil sifatida targ‘ib gilishga imkon berdi. “Go‘ro‘g‘li"da madh etilgan
hurlik va Vatanga muhabbat, or-nomus uchun kurash tuyg‘usi yosh avlodni tarbiyalashda muhim
ahamiyat kasb etdi. Uchinchidan, baxshichilik san’atiga bo‘lgan e’tibor (Xalq baxshisi unvoni,
Xalqaro festivallar) baxshi-shoirlar, jirovlar, oqinlar, gissaxonlar va xalfalar barqgaror an’analar
doirasida saqglab kelgan etnomadaniy gadriyatni davlatning nomoddiy mulki magomiga ko‘tardi.
Dostonlar endilikda davr o‘zgarishi bilan eskib ketadigan ma’naviy meros bo‘imay, balki xalgning
erkin va farovon hayot to‘g‘risidagi orzularining badiiy tajassumiga aylandi. Xulosa qilib aytganda,
yangi davr o'zbek eposshunosligida ilmiy-falsafiy tamoyil ustuvor tus oldi va bu holat sho‘ro davri
g‘oyaviy cheklovlarining to'liq bartaraf etilganligini ko‘rsatadi.
XULOSA

Mustaqillik davri o‘zbek eposshunosligi sovet mafkurasining “vulgar sotsiologizm”
tamoyilidan to‘liq voz kechib, dostonlarni milliy ruh, davlatchilik g‘oyalari, islomiy-axloqgiy qadriyatlar
va mifologik qatlamlar nuqtai nazaridan tahlil gilishni asosiy metodologik tamoyilga aylantirdi.
Jahon folklorshunosligidagi ilg‘or usullar (strukturalizm, tipologiya, mifopoetika) amaliyotga joriy
etildi shu bilan birga “Alpomish” dostonining akademik nashrlari va uning yangi, ilgari noma’lum
bo‘lgan nasliy turkumini tashkil etuvchi variantlarining (masalan, “Alpomishnoma” ning Surxondaryo
talqini) aniglanishi va nashr etilishi milliy eposshunoslikning ilmiy tadgiqot ko‘lamini sezilarli
darajada kengaytirdi. Epos milliy istiglol sharoitida qurilayotgan yangi jamiyatning milliy o‘zligini
tanish vositasi sifatidagi ijtimoiy tus olib, yosh avlodni vatanparvarlik ruhida tarbiyalashda muhim
ma’naviy meros namunasiga aylandi.

